
RECTIFICACIÓN DE ERRO MATERIAL NA RESOLUCIÓN DA DIRECTORA XERAL DA 

AGADER SOBRE A CONCESIÓN DE PRÓRROGAS INDIVIDUAIS A EXPEDIENTES 

CORRESPONDENTES Á SUBMEDIDA 19.2 (IMPLEMENTACIÓN DE OPERACIÓNS 

CONFORME ÁS ESTRATEXIAS DE DESENVOLVEMENTO LOCAL) CORRESPONDENTES Á 

MEDIDA LEADER DO PDR DE GALICIA 2014-2020. CONVOCATORIA 2019-2020  

 

 

Antecedentes.- 

- O 15/10/2021, a directora xeral da Agader emitiu unha resolución de ampliación de 

prazos que viña referida á concesión de prórrogas individuais a expedientes 

correspondentes á submedida 19.2 (implementación de operacións conforme ás 

estratexias de desenvolvemento local) correspondentes á medida leader do pdr de 

galicia 2014-2020, da convocatoria 2019-2020. 

- No único anexo desta resolución de ampliación de prazos, recollíanse os expedientes 

cuxa ampliación de prazo se concedía. 

No citado anexo figuraba unha relación de expedientes correspondentes  á convocatoria 

á que se refería especificamente a resolución de ampliación de prazos citada: 

convocatoria de proxectos 2019-2020. 

Non obstante, debido a un erro material tamén figuraban, incluídos no citado anexo, 

outros expedientes que se ben se presentaron ao longo do ano 2019, concorreron e 

obtiveron a concesión da axuda con cargo á convocatoria de proxectos 2020-2021. Estes 

expedientes correspondentes á convocatoria de proxectos 2020-2021 deberían ter 

figurado nos anexos correspondentes á resolución de ampliación de prazos que 

especificamente para esta convocatoria 2020-21 emitiu a directora xeral da Agader con 

idéntica data de 15/10/2021 pois todos os promotores tiñan solicitada a ampliación de 

prazos en tempo e forma. 

Fundamentos legais e técnicos.- 

- O artigo 109.2 da Lei 39/2015, de 1 de outubro, sobre o procedemento administrativo 

común das Administracións Públicas, sinala que as Administracións Públicas, poderán, 

rectificar en calquera momento, de oficio ou a instancia dos interesados, os erros 

materiais, de feito ou aritméticos existentes nos seus actos. 

 

- No  PDR de Galicia 2014-2020  prevese que a Agader xestione a medida 19 (Leader) e, 

dentro dela, as submedidas 19. 2 (apoio á implementación de operacións conforme á 

estratexia de desenvolvemento local participativo do GDR). 

 

As bases reguladoras que rexen a xestión da medida Leader son as seguintes: 

Acordo do 13 de decembro de 2019, publicado mediante a Resolución do 13 de 

decembro de 2019, polo que se aproban as bases reguladoras das axudas que se 

tramiten ao abeiro da medida Leader (submedidas 19.2 e 19.4), cofinanciadas con 

Feader no marco do Programa de desenvolvemento rural de Galicia 2014-2020 (PDR) 

(código de procedemento MR701D) e DOG núm. 246, do 27 de decembro de 2019. 

 

- Resolución do 24 de setembro de 2021, da directora xeral da Agader, pola que se 

modifican as datas finais do calendario de xestión previsto no artigo 34.1 das bases 

reguladores Leader, en relación coas Resolucións de concesión de axuda 

correspondentes ás submedidas 19.2 e 19.4B do PDR de Galicia 2014-2020. 

 

- Esta resolución non prexudica a terceiros e  non é restritiva nin de dereitos individuais 

nin colectivos, polo que a súa aplicación de xeito retroactivo ás resolucións de concesión 

de axuda que xa foran emitidas e notificadas aos interesados antes da data da emisión 

da presente resolución, non presenta inconveniente. 

 

- Tendo en conta os antecedentes e fundamentos legais sinalados nos parágrafos 

anteriores e que a  todos os expedientes que se recollían no anexo I da resolución 

emitida pola directora xeral da Agader do 15 de outubro de 2021 para a ampliación de 

prazos lles foi concedida prórroga para a execución e xustificación dos investimentos 

antes de finalización do prazo inicial, procédese a especificar en anexos distintos os 

expedientes que corresponden á convocatoria de proxectos LEADER (submedida 19.20 

do PDR de Galicia 2014-20) referidos ás anualidades 2019-2020 (anexo A) e os 

expedientes que corresponden á convocatoria de proxectos leader das anualidades 

2020-2021 (anexo B).  

En consecuencia, 

PROPOÑO: 

- Modificar o título da resolución da directora xeral da Agader, emitida o 15/10/2021, 

referida inicialmente á convocatoria 2019-20, de xeito que tamén se inclúa a referencia 

á convocatoria 2020-21. Polo tanto, substitúese o título inicial da mesma polo que a 

continuación se indica: 

Resolución da directora xeral da Agader sobre a concesión de prórrogas individuais a 

expedientes correspondentes á submedida 19.2 (implementación de operacións 

conforme ás estratexias de desenvolvemento local) correspondentes á medida Leader 

do PDR de Galicia 2014-2020. Convocatorias 2019-2020 e 2020-2021 

 

- Desdobrar o anexo I da resolución en dous anexos diferenciados, de xeito que o anexo 

A se refira especificamente aos proxectos correspondentes á convocatoria de proxectos 

LEADER (submedida 19.20 do PDR de Galicia 2014-20) referidos ás anualidades 2019-

2020  e o anexo B se refira aos expedientes que corresponden á convocatoria de 

proxectos leader 2020-2021. 

Santiago de Compostela,  
O subdirector de Relacións cos GDRs  
(asinado electrónicamente) 

Moisés Blanco Paradelo 

 

Tendo en conta o exposto, RESOLVO aprobar a proposta do subdirector de Relacións cos GDRs nos seus propios termos 

 

Santiago de Compostela 

O Consello de Dirección de Agader 
(P.D: Acordo do 13/12/2019) 
A directora xeral da Agader 
(asinado electronicamente) 
Inés Santé Riveira 

C
VE

: E
gL

g2
8i

o0
0

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=EgLg28io00

		2021-10-19T10:37:12+0200
	Xunta De Galicia
	BLANCO PARADELO, MOISES
	Sinatura de Aprobación


		2021-10-19T19:03:05+0200
	Xunta De Galicia
	SANTE RIVEIRA, INES
	Sinatura de Aprobación




